
śrīḥ

śrīmatē nigamāntamahādēśikāya namaḥ

Á Á gītādhyānam Á Á
pārthāya pratibōdhitāṃ bhagavatā nārāyaṇēna svayaṃ

vyāsēna grathitāṃ purāṇamuninā madhyē mahābhāratam Á
advaitāmṛtavarṣiṇīṃ bhagavatīmaṣṭādaśādhyāyinīm

amba tvāmanusandadhāmi bhagavadgītē bhavadvēṣiṇīm Á Á 1 Á Á
namō’stu tē vyāsa viśālabuddhē

phullāravindāyatapatranētra Á
yēna tvayā bhāratatailapūrṇaḥ

prajvālitō jñānamayaḥ pradīpaḥ Á Á 2 Á Á
prapannapārijātāya tōtravētraikapāṇayē Á
jñānamudrāya kṛṣṇāya gītāmṛtaduhē namaḥ Á Á 3 Á Á
sarvōpaniṣadō gāvō dōgdhā gōpālanandanaḥ Á
pārthō vatsaḥ sudhīrbhōktā dugdhaṃ gītāmṛtaṃ mahat Á Á 4 Á Á
vasudēvasutaṃ dēvaṃ kaṃsacāṇūramardanam Á
dēvakīparamānandaṃ kṛṣṇaṃ vandē jagadgurum Á Á 5 Á Á
bhīṣmadrōṇataṭā jayadrathajalā gāndhāranīlōtpalā

śalyagrāhavatī kṛpēṇa vahanī karṇēna vēlākulā Á
aśvatthāmavikarṇaghōramakarā duryōdhanāvartinī

sōttīrṇā khalu pāṇḍavai raṇanadī kaivartakaḥ kēśavaḥ Á Á 6 Á Á



gītādhyānam

pārāśaryavacaḥ sarōjamamalaṃ gītārthagandhōtkaṭaṃ
nānākhyānakakēsaraṃ harikathāsambōdhanābōdhitam Á

lōkē sajjanaṣaṭpadairaharahaḥ pēpīyamānaṃ mudā
bhūyādbhāratapaṅkajaṃ kalimalapradhvaṃsi naḥ śrēyasē Á Á 7 Á Á

mūkaṃ karōti vācālaṃ paṅguṃ laṅghayatē girim Á
yatkṛpā tamahaṃ vandē paramānandamādhavam Á Á 8 Á Á
yaṃ brahmā varuṇēndrarudramarutaḥ stunvanti divyaiḥ stavaiḥ

vēdaiḥ sāṅgapadakramōpaniṣadairgāyanti yaṃ sāmagāḥ Á
dhyānāvasthita tadgatēna manasā paśyanti yaṃ yōginō

yasyāntaṃ na viduḥ surāsuragaṇā dēvāya tasmai namaḥ Á Á 9 Á Á
Á Á iti gītādhyānam samāptam Á Á

